
Ахтынская районная общественно-политическая газета       “НОВЫЙ МИР”

Сад тир 
адрес ава

«Сад тир Россиядин» 21 йис: 
партиядин итижар инсанрин 

итижар я!

РАЙАДМИНИСТРАЦИЯДА СОВЕЩАНИЕ   

Райондин кьиле акъвазна чIугур гьакъисагъ 
зегьметдай адаз сагърай лагьана

Алай йисан 1-декабрдиз 
«Сад тир Россия» Вири-
россиядин политический 

партия тешкилайдалай инихъ 21 
йис тамам хьана. Идахъ галаз 
алакъалу яз партиядин вири обще-
ственный приемныйра агьалияр 
кьабулунин рекьяй Декадаяр кьиле 
тухуда. Москва шегьердин Дума-
дин «Сад тир Россия» фракция-
дин членар тир депутатри къейд 
авурвал, и партия уьлкведа поли-
тикадин кьилин къуват жезва ва 
РФ-дин миллионралди агьалийри 
адан тереф хуьзва.

«Сад тир Россия» РФ-да, шак-
суз, политикадин рекьяй лидер 
я! Партиядин 21 йисан тарих 
– им вири Россиядин тарих я: 
адан кIвалахдин кьилин хилер чи 
уьлкве арадал хкун ва мягькем 
хьун, алай аямдин политикадин 
системадин ва Россиядин парла-

ментаризмдин бине арадал атун 
я. «Сад тир Россияди» Россиядин 
миллионралди агьалияр: жегьилар 
ва ветеранар, алимар ва духтурар, 
рабочий пешейрин инсанар ва 
яратмишдай интеллигенция, кар-
чияр, гражданвилин активистар 
саднава. Вичикай инал суьгьбет 
физвай партиядин мурадар уь-
лкведин гьар са агьали патал ва-
жиблубур ва гъавурда акьадайбур 
я. Абур чи милли лидер – Россия-
дин Президент Владимир Путина 
тайинарнава. Абурукай кьилинбур 
инсанрин таъмин дуланажагъ ва 
чи уьлкведин хизанрин агьваллу-
вал хъсанарун я.

И партиядин вири къарарар 
ва инициативаяр гьакъикъатдани 
халкьдин патахъай къайгъудар-
валзавайбур я. Абурукай яз со-
циальный метлебдин бюджет, 
россиявийрин гьакъиндай къайгъ-
ударвал авун ва абурун тереф хуьн, 
вилик тухунин милли проектар 
къалуриз жеда. Са жизвини арту-
ханвал квачиз тестикьариз жеда 
хьи, партиядин итижар инсанрин 
итижар я. Инанмиш я хьи, «Сад 
тир Россия» политикадин парти-
ядин яратмишдай зурба къуватди 
уьлкведин абадвилиз къуллугъда. 

«Сад тир Россиядин» 21 йис 
тамам жезвай юкъуз «Ахцегь рай-
он» МР-дин администрациядани 
агьалияр кьабулунин Декада кьиле 
фида. Агьалияр йикъан сятдин 
14:00 далай 17:00 дал къведалди 
кьабулда.   

Местная общественная приемная Всероссийской политической 
партии «Единая Россия» в МР «Ахтынский район» находится по 
адресу: 368730, Республика Дагестан, Ахтынский район, улица 
Байрамова 1.

График
приема граждан Ахтынским местным отделением 

общественной приемной ВПП ДРО «Единая Россия» на 
декабрь 2022 года

1.	 Абдулкеримов О.М. – 
глава МР «Ахтынский район – 
01.12.2022, 14:00.

2.	 Палчаев А-К.Н. – пред-
седатель Собрания депутатов МР 
«Ахтынский район» – 01.12.2022, 
14:00. 

3.	 Мурсалов М.С. – главный 
врач ЦРБ Ахтынского района – 
02.12.2022, 14:00.	

4.	 Агасиев В.А. – замести-
тель главы МР «Ахтынский рай-
он» – 05.12.2022, 14:00.

5.	 Ахмедова Ф.А. – врио за-
местителя главы МР «Ахтынский 
район» – 06.12.2022, 14:00.	

6.	 Гаджиев А.Г. – начальник 

УСХ МР «Ахтынский район» – 
06.12.2022, 14:00.	

7.	 Ганиева К.М. – руководи-
тель УКСМПиТ МР «Ахтынский 
район» – 07.12.2022, 14:00.

8.	 Азизов Ш.И. – руководи-
тель УЖКХ «Ахтынский район» 
– 08.12.2022, 14:00.

9.	 Моллалиев С.Ф. – руково-
дитель МБУ «УСЕЗ» МР «Ахтын-
ский район» – 09.12.2022, 14:00.	

			 
Руководитель Ахтын-

ского местного отделения 
общественной приемной 

ВПП ДРО «Единая Россия»  
Г.Р.АХМЕДОВ

Дагъустан Республикадин 
военный комиссариатди 
хабар гузвайвал, Росси-

ядин Президентди 2022-йисан 
21-сентябрдиз акъудай Указдал 
асаслу яз, мобилизациядай чпиз 
аскервилин къуллугъдал эвер 
ганвай ксариз чарар ракъурун 
патал почтадин сад тир адрес 
кардик кутунва. ИкI, чарар ва 
чпин заланвал кьве килограмм-
див къведалди тир бандеролар 
«Россиядин почтадай» агъадихъ 
галай адресдиз ракъуриз жеда: 
103400, Москва-400. И чIавуз 
гьакI аскердин тIвар, фамилия, 
бубадин тIвар ва ада къуллугъза-
вай аскервилин часть къалурзава.  

Даш АЛИЕВ

6-декабрдиз райондин актив-
дин нубатдин совещание, сифте 
гаф рахуналди, депутатрин Ах-
цегь райсобранидин председатель 
Абдул-Керим Палчаева ачухна. 
Ада хабар гайивал, Ахцегь рай-
ондин кьил Осман Магьмудович 
Абдулкеримов вичин хушуналди 
кIвалахдилай элячIнава. И ме-
сэладин гьакъиндай къе, 6-де-
кабрдиз, эверай райсобранидин 
заседанидал ада вичин кьетIи 
фикир раижна. «Ахцегь район» 
МР-дин кьилин везифаяр вах-
туналди, яни сечкияр тешкил-
далди,  Вадим Абдулхаликьович 
Агъасиева тамамарзава. Ахпа гаф 
О.М.Абдулкеримова къачуна.

– Гьуьрметлу юлдашар, эхь, 
къе зун жуван хушуналди район-
дин кьилин везифайрикай къерех 
жезва. За жув бахтлу ксарикай 
сад яз гьисабзава, вучиз лагьайтIа 
халкьди, республикадин руко-
водстводи зал зурба тарих авай, 
гьар жуьре рекьерай лайихлу 
гзаф ксар акъатай, Советрин Со-
юздин Игитар тир В.Эмированни 
Гь.Алиеван, зегьметдин Игит 
С.Ферзалиевадин, РФ-дин Игит 
Энвер Набиеван (вирибурун 
тIварар кьадач) ватан Ахцегь рай-
он ихтибарна ва и ихтибардиз зун 
вафалу хьана. Куь куьмекдалди и 
четин макъакмда 9 йисан къене 
чалай алатай 30-40 йисуз тахьай 
хьтин еке крар бажармишиз алакь-
на: кар алакьдай пешекаррин ко-
манда яратмишна, цIийи школаяр-

ни, аялрин бахчаярни, футболдин 
майданарни, гьатта Кьиблепатан 
Дагъустанда  авачир хьтин зурба 
спорткомплексни эцигна, куьчеяр 
асфальтламишна, вири школаяр ва 
РДК-дин дарамат капитальныйда-
каз ремонтна… Виридаз аквазва, 
зун михьидаказ ва намуслудаказ 
кIвалахиз, Ахцегьрал виликан 
машгьурвал хкиз, ам шегьердиз 
ухшамишиз хъийиз  алахъна. 
Авайвал лагьайтIа, зи фикирдик 
кваз акакь тавур анжах са кар ама: 
Рутулай цIийи водопровод гъана 
хьиз, Ахцегьар хъвадай михьи 
целди тамамвилелди таъминарун. 
Хиве кьазва хьи, гьа кардани за 
куьмек хъийида.

Халкьдин яшайишдин метлеб-
дин важиблу и вири месэлайра 
заз куьмекар гайи кьиле райсо-
бранидин председатель Абдул-
Керим Нажмудинович аваз депу-
татрин корпус, Ахцегьрин Жуьмя-
мискIиндин имам Гьажи Абдула-
шим, заз сифте йикъалай камаллу 

меслятчи хьайи Алмас Исма-
илович, АНО «Возрождение» 
фондунин председатель Къардаш 
Гьарунович, агъсакъалрин Со-
ветдин председатель Къеземет 
Мирзаевич (вирибурун тIварар 
кьадач) пара кьадар сагърай!

Гьуьрметлубур, вичин вах-
тунда зун жуван хушуналди рай-
ондин кьилин четин ва жавабдар 
къуллугъдал атана ва къе жуван 
хушуналди, рикIе буржи тама-
мариз алакьунин гьиссер  аваз 
хъфизва. Санлай къачурла, Ахце-
гьар ва ахцегьвияр, гьакъикъатда-
ни, гъавурдик квай, къанун-къай-
дадиз табий, авур хъсанвал чир 
жедай, медени, зегьметкеш жемят 
тирди заз тестикь хьана.  Нагагь 
завай хьайи са къелет аватIа, са 
нин ятIани кефиник бинесуздаказ 
хкIун хьанатIа, гъил къачу.

Осман  Магьмудовичакай, адан 
9 йисан кIвалахдин нетижайрикай 
хуш келимаяр гваз трибунадихъ 
райондин агъсакъалрин Советдин 
председатель Къ.Къеземетов, ис-
кусствойрнин школадин директор 
М-З. Гьажиев, Ахцегьрин 3-шко-
ладин директор М.Рамазанова, 
райондин Общественный пала-
тадин председатель  А.Исмаилов, 
зегьметдин ветеран А.Шуаев, 
райондин дишегьлийрин Совет-
дин председатель Т.Муспагьова, 
райондин культурадин Управле-
нидин начальник Къ. Гъаниева 
ва маса юлдашар экъечIна. Абуру 
чпин ва вири районэгьлийрин па-
тай О.М.Абдулкеримоваз сагърай 
лагьана.  

Осман Магьмудович Аб-
дулкеримов 1968-йисан 
2-июндиз Ахцегь рай-

ондин Хуьруьгрин хуьре дидедиз 
хьана. 1985-йисуз ам Волго-
град шегьердин хуьруьн май-
ишатдин институтдик экечIна. 
1986-йисалай 1988-йисалди 
О.М.Абдулкеримова Советдин 
Армиядин жергейра къуллугъна. 
Ахпа ада институтда кIелун да-
вамарна. 1992-йисалай «Хрюг-
ский» совхозда рабочийвиле 
кIвалахиз эгечIна. 1997-йиса-
лай О.Абдулкеримовакай гьа 
и совхоздин директор хьана. 

2002-2004-йисара ада «Хрюг-
ский» СПК-дин председателвал 
авуна.

2004-йисуз «финансар ва кре-
дит» пешедай финансрин ва 
праводин Институт куьтягьайда-
лай кьулухъ О.М.Абдулкеримова 
РФ-дин МНС-дин РД-да авай 
20-нумрадин районрин аралух 
инспекциядин буржар къайда-
ламишунин рекьяй отделдин 
начальникдин заместителвиле 
кIвалахна. 2006-йисан июндилай 
адакай Россиядин ФНС-дин РД-да 
авай 1-нумрадин МРИ-дин руко-

водителдин заместитель хьана. 
2007-йисалай ам гьа и идарадин 
начальниквиле тайинарна.

2007-йисуз О.М.Абдулкеримов 
«юриспруденция» пешедай Юж-
ный федеральный университет-
дик (Ростов шегьер) экечIна. 
2009-йисан майдин вацра ам 
Дагъустан Республикадин Гьу-
куматдин Кьилин куьмекчивиле 
тайинарна. 2013-йисан октябрдиз 
О.М.Абдулкеримов «Ахцегь рай-
он» МО-дин кьилин къуллугъдал 
хкягъна. Эвленмиш хьанва, ада 
кьве аялдиз тербия гузва. 

***

Ахцегьа – Гь.А.Гьажибегован 
тIварунихъ галай конкурс

Дагъустанда туризм 
вилик физва

Дашдемир ШЕРИФАЛИЕВ

 Гъилевай йисуз чна лезгий-
рин машгьур алим (Дагъустанда 
филологиядин илимрин кандидат-
вилин дережа къазанмишай сифте 
кас), драматург ва общественный 
деятель Гьажибег Агьмедханович 
Гьажибегов дидедиз хьайидалай 
инихъ адан 120 йисан юбилей 
къейдзава (1902-1941). Латин 
гьарфарин бинедаллаз лезги ал-
фавит туькIуьрай, 1927-йисуз Мо-
сквада «Лезги шаиррин эсерар» 
тIвар алаз лезги чIалал сифте ктаб 
акъудай, 1928-йисуз сифте яз ди-
дед чIалал «ЦIийи дуьнья» газет 
тешкилна, адан редактор хьайи 
баркаллу ахцегьвидин къамат чи 
рикIера эбеди амукьда. Алимдин 
уьмуьрдинни яратмишунрин рехъ 
чирунин, жегьилар ватанпересви-

лин руьгьдаллаз тербияламишу-
нин, абур дидед чIаланни лите-
ратурадин месэлайрал ва милли 
журналистикадал желбунин му-
раддалди 30-ноябрдиз Ахцегьрин 
В.Эмирован тIварунихъ галай 
2-нумрадин юкьван чирвилерин 
школада адан юбилейдиз талукь 
конкурс кьиле фена.

«Гьажибег Гьажибегов – лезги 
публицистикадин къагьриман!» 
девиз-лишандин конкурсдин 
тешкилатчияр Махачкъалада 
лезгийрин культурадинни просве-
щенидин Алкьвадар Гьасан Эфен-
дидин тIварунихъ галай Центр ва 
республикадин «Лезги газетдин» 
редакция яз, ам Ахцегь райондин 
образованидин Управленидин, 
«ЦIийи дуьнья» газетдин редак-

циядин  куьмекдалди хъсандиз 
бажармишна. Конкурсда район-
дин школайрин 9-11-классрин 

аялри (гьар са классдай – 1 аял, 
вири – 35) иштиракна. Жюридин 
председатель РУО-дин начальник 
Халидин Эльдаров, членар – 
«ЦIийи дуьнья» газетдин кьилин 
редактор Дашдемир Шерифалиев, 
РУО-дин ИМЦ-дин начальник 
Заира МутIалибова, ИМЦ-дин 
методист Ильмара Велиева.   

Аялар кIвалахдив эгечIдалди 
вилик (абуру Махачкъаладай 
ракъурнавай 25 суалдиз жа-
ваб гана кIанзавай) Гьажибег 
Гьажибеговакай ва конкурсдин 
шартIарикай РУО-дин начальник, 
педагогвилин илимрин канди-
дат Халидин Эльдаров рахана. 
Манийвал тахьун патал кьилди-
кьилди ацукьнавай аялрилай кон-
курсдин тапшуругъар зур сятдин 

мудатда тамамариз алакьуналди, 
абуру чпиз милли публицисти-
кадай хъсан чирвилер авайди 
къалурна.

Нетижада гъалибвилин 1-чка 
Къурукаларин школадин 9-клас-
сдин ученица Ханум Эльдаро-
вади, 2-чка Ахцегьрин 2-нум-
радин школадин 11-классда 
кIелзавай Милана Агьмадовади 
ва 3-чка Ахцегьрин 1-школадин 
10-классда кIелзавай Ханум-
султан Генжалиевади кьуна. 1,2 
ва 3-чкаяр кьур абур лезгийрин 
культурадинни просвещенидин 
Алкьвадар Гьасан Эфендидин 
тIварунихъ галай Центрдин (ди-
ректор М.И.Ибрагьимов) патай 
талукь тир дережадин дипломриз-
ни 7, 5 ва 3 агъзур манат пулдин 
пишкешриз лайихлу авуна.  

ЧИ КОРР.

СКФУ-дин экспертрин дестеди 
Кеферпатан Кавказдин федераль-
ный округдин, гьа жергедай яз 
Дагъустан Республикадин тури-
ствилин индустриядин еке ахтар-
мишун кьиле тухвана. Каспий гьуь-
луьн къерехда авай цIийи курорт-
дикай региондин туриствилин хиле 
кьилинди жеда. Идан гьакъиндай 
Кеферпатан Кавказдин федераль-
ный университетдин информаци-
ядин ва общественностдихъ галаз 
алакъайрин рекьяй Управлениди 
хабар гана. Гьа икI, СКФУ-дин 
маркетологрин рабочий дестеди 
РД-да туриствилин индустрия 
вири патарихъай ахтармишна. И 
вахтунда туриствилин ресурсриз 
ва игьтияжриз анализ гана, гьакIни 
туризмдин ва мугьманпересвилин 
хилер вилик тухунин рекьер тай-
инарна. 

Экспертрин гьисабралди, Дагъ-
устандихъ вири патарихъай къулай 
шартIар, чими гьуьл, тIебиатдин 
ва культурадинни тарихдин объ-
ектар ава. Абуру туризмдин вири 
жуьреяр вилик тухун патал инса-
нар чпел желбзава. Республикада 
тIебии сагъламардай ва рекреа-
ционный ресурсар ава. Абурун 
бинедаллаз санаторно-курортный 
къурулуш яратмишнава. Дагъу-
станда 2022-йисан эхирдалди 434 
санаторно-курортный идара ава. 
Абурукай «Дагъустан», «Каякент», 
«Каспий», «Къизилдин къумар», 
«Чайка», «Ахты», «Берикей» ва 
хейлин масабур виридалайни 
машгьурбур я. Акуша районда авай 
«Чиндирчеро» тIвар алай дагъдин 
лыжайрин курортдихъ лап еке 
машгьурвал ава. Культурадинни 
ял ядай метлебдин идараяр 5 гос-
музейдикай, концертар гудай 11 
залдикай ва 12 театрдикай ибарат 
я. Республикадин территорияда фе-
деральный метлебдин культурадин 
ирсинин 1933 объект, региондин 
метлебдин тарихдин ва архитекту-
радин 4514 памятник ва тIебиатдин 
306 объект ава. 

– Дагъустан къенепатан ту-
ризмдин машгьур терефрикай сад 
я. 2022-йисуз ада 1,5 миллиондив 
агакьна туристар кьабулна. Пеше-
каррин фикирдалди, алай йисуз 
республикадиз саки 2 миллион ту-
рист къведа. Йисан вахтунда тури-
ствилин операторрин кьадар саки 2 
сеферда артух хьана. Идани респу-
бликадиз къвердавай гзаф туристар 
атуникай лугьузва, – баянар гана 
экспертрин рабочий дестедин руко-
водитель, СКФУ-дин инновацион-
ный инженериядин ва мугьманпе-
ресвилин технологийрин факуль-
тетдин декан Елена Семеновади.

– Туризмдин гьар жуьреяр ви-

лик фин республикадин конкурент-
вилин артуханвал я. СКФУ-дин 
экспертри винел акьулд авурвал, 
ял ядай жуьреяр хкядайла, 41 
% мугьманриз культурадинни 
чирвилер къачудай туризм, 18 
процентдиз сагъламардай ва 38 % 
мугьманризни пляжрин ял ягъун 
бегенмиш я. Республикадин кили-
гуниз лайихлу асул чкаяр агъадихъ 
галайбур я – Сулакдин каньон, 
Къарадахдин теснина (дар ара), 
Сары-Кум Бархан (къумадин тепе), 
«Нарын-Кала» къеле, Гамсутль, 
Кубачи хуьрер, экраноплан «Лунь». 
Регионда туризмдин культурадин-
ни чирвилер къачудай маршрутрин 
умуми кьадарди 70 далай гзаф 
тешкилзава, – къейдна Елена Се-
меновади.

Алай вахтунда республикада 
Каспий гьуьлуьн къерех вилик ту-
хунин проектдикай туризмда асул-
ди хьанва. 2022-йисан августдиз 
Ростуризмди Дагъустанда цIийи 
курорт яратмишунин тапшуругъ 
гана. Вичин инфраструктурадин 
дережадиз килигайла ам Сочидив 
гекъигиз жеда. Проектдин бюд-
жетни 5 миллиард доллардиз 
барабар я. СКФУ-да къейдна хьи, 
Дагъустандин туриствилинни ре-
креационный комплекс гележегда 
вилик тухун патал мугьманханаяр, 
рекьер, коммуникацияр эцигуниз 
хейлин инвестицияр герек я. Гьа-
виляй туризмдин ва ял ягъунин 
цIийи жуьреяр ишлемишна кIанда. 
Ингье абур: 

– туризмдин ва мугьманперес-
вилин хиле кIвалахдай цIийи чкаяр 
яратмишун;

– республикадин экономикадиз 
инвестицияр желбун;

– туризмдин сервисдин дережа 
хкажун ва ам кадрийралди таъми-
нарун;

– тарихдин архитектурадин 
среда арадал хкун.

Алава хъийин, республика-
дин Минтуризмдин делилралди, 
2018-йисуз Дагъустандиз 700 агъ-
зур касдив агакьна туристар атана. 
2019-йисуз абурун кьадарди 850 
агъзур кас, 2020-йисуз 840 агъзур 
кас тешкилна, 2021-йисуз лагьайтIа, 
республикадиз 1,1 миллион касдив 
агакьна туристар атана. Алай 
йисуз и рекъемди гьеле 1,5 мил-
лион касдилай гзаф тешкилзава.       

Чна чи школадал дамахзава
Лумунат АГЬМЕДОВА
	

Луткунрин хуьр, агьалий-
рин кьадардал атайла, 
Ахцегь районда кьвед ла-

гьай хуьр я. Эхиримжи йисара ина 
хъсанвилихъ дегишвилер хьанва. 
Месала, шаз девирдин  истеми-
шунрив кьур мини-футболдин май-
дан ва ял ядай парк эцигна. Икьван 
чIавалди, хуьруьн аялри 1928-йи-
суз эцигнавай куьгьне, дарискъал 
дараматда  пуд сменада чирвилер 
къачузвайтIа, алай йисан 1-сен-
тябрдиз Луткунрин  хуьре иллаки 
шадвилин мярекат кьиле фена. 
Республикадин «Образование 
вилик тухун» госпрограммадин 
сергьятраваз 400 ученикдин чка 
авай, 5 корпусдикай ибарат, шко-

ладин зурба дарамат эцигна. Гила 
ина гьам муаллимриз кIвалахун ва 
гьам аялри дурумлу чирвилер  къа-
чун патал герек тир вири шартIар 
яратмишнава. Школада исятда 340 
аялди  кIелзава, ибурукай 45 аял 
цIийиз  кIелиз чирзавай сад лагьай 

классдин ученикар я. Зун умудлу я 
хьи, чи хуьре  школадин   дарамат 
хьиз, бицIекар патал аялрин бах-
чадин хъсан са дараматни эцигда. 
Къуй Луткунрин хуьре аялриз 
хъсан тербия ва ерилу чирвилер 
къачудай тарифлу шартIар хьурай!

Коррупция – это угроза 
обществу и государству, 
это явление которое 

наносит ущерб полному и все-
стороннему развитию любого 
общества.

Взяткой являются предме-
ты – деньги, в том числе валюта, 
банковские чеки, ценные бумаги, 
изделия из драгоценных металлов 
и камней, автомашины, квартиры, 
дачи и загородные дома, продукты 
питания, бытовая техника и  при-
боры, другие товары, земельные 
участки и другая недвижимость.

Услуги и выгоды – лечение, 
ремонтные и строительные рабо-
ты, санаторные и туристические 
путевки, поездки за границу, опла-
та развлечений и других расходов 
безвозмездно или по заниженной 

стоимости, поездки за границу, 
оплата развлечений и других 
расходов безвозмездно или по за-
ниженной стоимости.

Взятка явная – взятка при 
вручении предмета, которой долж-
ностному лицу взяткодателем 
оговариваются те деяния, которые 
от него требуется выполнить не-
медленно или в будущем.

Взятка завуалированная 
– ситуация, при которой и взят-
кодатель, и взяткополучатель 
маскируют совместную преступ-
ную деятельность под правомер-
ные акты поведения: передача 
денег якобы в долг, заключение 
фиктивных трудовых догово-
ров с выплатой зарплаты взяточ-
нику или указанным им лицам 
(родственникам, друзьям и т.д.).

КОРРУПЦИИ – НЕТ!

Что такое взятка?

Россияда 
2-чка кьунва Гьакъисагъ зегьметдиз 

– лайихлу къимет!

ВИ РУХВАЯР, ДАГЪЛАРИН УЬЛКВЕ!

Вниманию 
безработных!

Йисан кIвалахдин 
нетижаяр кьуна

Проведена 
разъяснительная работа

Лув гудай машин

Дагъустанди дуьгуьдин 
бегьерар кIватI хъувунин 
рекьяй Россияда 2-чка 

кьунва. Мелиорация вилик ту-
хуни хъсан бегьерар вахчуниз 
таъсирзава. Идан гьакъиндай РД-
дин Гьукуматдин Председатель 
Абдулмуслим Абдулмуслимова 
Дагъустандин Кеферпатан зонада 
хуьруьн майишатдин производ-
ство вилик тухунин месэлайрай 
кьиле фейи совещанидин вахтун-
да лагьана. Ада гьакIни къейдна 
хьи, уьлкведи куьмек гунин се-
ренжемар себеб яз, 2013-йисалай 
регионда дуьгуьчивал кIвачел 
ахкьалтиз башламишна. 

«Амма республикадин руко-
водстводи 2019-йисуз РД-дин 
бюджетдай куьмек агакьарунин 
къарарди дуьгуьчивал вилик ту-
хуниз виридалайни гзаф таъсир-
на. И вахтунда мелиорациядин 
комплекс вилик тухуниз 500 мил-
лион манат чара авунай, 2020-йи-
суз лагьайтIа, 300 миллион манат. 
И такьатрин асул пай (73 %) 
майишатрин къенепатан мелиора-
циядин сеть капитальный ремонт-
дай акъудуниз ва дуьгуьчивилин 
инженерный цIийи къурулушар 
эцигуниз серфна. Вири саналди 
10 агъзур гектардилай гзаф дуь-
гуьчивилин цIийи инженерный 
къурулушар эцигнава ва саки 
20 агъзур гектарда абур цIийи 
хъувунва. Дуьгуьчивал вилик 
тухунин рекьяй кьиле тухузвай 
кIвалахди республикадиз цазвай 
майданрин кьадар 30 агъзур гек-
тардив агакьардай ва уьлкведа 
дуьгуьдин бегьерар кIватI хъу-
вунин рекьяй инанмишвилелди 
2-чкадал экъечIдай мумкинвал 
гана», – къейдна премьерди.

ПАО «Курганский машино-
строительный завод» один из 
лидеров оборонно-промышлен-
ного комплекса РФ. В условиях  
обострившейся политической 
обстановки, когда идет специ-
альная военная операция, на 
предприятии ПАО "Курганмашза-
вод" сохраняется необходимость 
массового привлечения трудовых 
ресурсов. Сегодня в ПАО ощу-
щается нехватка специалистов 
основного производства и вспо-
могательных служб.

Компенсация жилья гаранти-
руется, возможна работа вахто-
вым методом. Желающих полу-
чить более подробную инфор-
мацию с целью трудоустройства 
в ПАО «Курганмашзавод» про-
сим обратиться в наш Центр 
занятости по адресу: с.Ахты, 
ул.А.Байрамова 4, телефоны: 
55-65-17; 8(3522)471499.

М.НАРИМАНОВ

Ахцегьрин баркаван чили 
Ватандиз гзаф кьадар 
машгьур инсанар ганва. 

Лезгийрин машгьур художник, 
скульптор, Россиядин художе-
ствойрин академиядин член-
корреспондент, Россиядин обра-
зованидин академиядин (Санкт-
Петербург шегьер) Смольный 
институтдин искусствойрин ка-
федрадин профессор Шериф 
Шагьмарданович Шагьмарданов 
абурукай сад я. Зегьметда къазан-
мишнавай виниз тир агалкьунрай 
ам Дагъустан АССР-дин искус-
ствойрин лайихлу деятель (1985), 
Россиядин Федерациядин лайих-
лу художник (2011), Дагъустан 
Республикадин халкьдин худож-
ник (2017) лагьай гьуьрметдин 
тIварариз лайихлу хьанва. 

И н г ь е  г и л а  а д а  н уб ат -
дин агалкьун къазанмишнава. 
Ш.Шагьмарданов Россиядин 
художествойрин академиядин 
президент З.К.Церетелидин, гьакI 
художествойрин академиядин 
членрин къулар алай Гьуьрметдин 
грамотадиз лайихлу хьанва. И 
шабагьдиз ам Россиядин культу-
радин ва искусстводин абадвал 
патал кьакьан бегьерлувал аваз 
зегьмет чIугунай ва РФ-дин худо-
жествойрин академиядин вилик 
кьетIен агалкьунрай лайихлу 
хьана. И лишанлу вакъиадиз та-
лукь яз банкетни къурмишнавай. 
Кьилди къачуртIа, Россиядин 
художествойрин академиядин 
президент З.К.Церетелиди ганвай 
Гьуьрметдин грамотада кхьенва: 

Играми Шериф Шагьмардано-
вич! Россиядин художествойрин 
академиядин яратмишунрин вири 
коллективдин, Президиумдин 
ва живописдин Отделенидин ва 
кьилди жуван патай квез юбилей 
рикIин сидкьидай мубаракрай. 
Куьн монументальный искусство-
да жув лап хъсандиз къалурнавай 
гзаф терефрин бажарагъ, вижевай 
художник я. Куьне яратмишун-
рин диапазондин гегьеншвал, 
жуван художниквилин итижрин 
ва мумкинвилерин гзаф тере-
фар къалуруналди, живописдин, 
скульптурадин гьар жуьре жан-
райра кIвалахзава. Яратмишунрин 
кьатIунрин кьетIен кьилдинвили, 
милливили ва гьа са вахтунда 
алай аямдин къаматри, къенин 
йикъан еришар гьисс авуни куь 
кIвалахриз тикрариз техжедай ва 
чпиз хас лишанар гузва.

Куьн саки 20 монументальный 
кIвалахдин, гьа жергедай яз Ма-
хачкъалада авай балкIандал алай 
«Ватан хуьзвайди» памятникдин 
(ам Россиядин виридалайни хъсан 
эсеррин къизилдин фондуна гьат-
нава), Дербентда авай балкIандал 

алай «Миротворец» памятникдин, 
«Хажалат чIугвазвай диде» тIвар 
алай мемориальный комплек-
сдин, гьакIни И.И.Бецкийдиз ва 
«Святой Татианадиз» эцигнавай 
памятникрин автор я. 

За квез, играми Шериф Шагь-
марданович, зегьметда къазан-
мишнавай агалкьунар ва юбилей 
рикIин сидкьидай мубаракзава. 
Къуй кIвалахда куь гьевеслувал 
ва шадвал артух хьурай. Къуй куь 
яратмишунар гележегдани гуь-
зелбур ва мергьяматлувал авай-
бур яз амукьрай. Куь уьмуьрда 
лагьайтIа, гележегдани бахтлувал 
ва виридан патай гьуьрметлувал 
амукьрай.

Чи ватанэгьли Шериф Шагь-
мардановичав лайихлу шабагь 
вахкунихъ галаз алакъалу яз, 
«Ахцегь район» МР-дин кьил 
О.М.Абдулкеримовани машгьур 
художникдиз и агалкьун муба-
ракнава. – Гьуьрметлу Шериф 
Шагьмарданович! За квез лайих-
лу шабагь гун рикIин сидкьидай 
мубаракзава. Квез кьакьан пеше-
карвиляй, куьтягь тежедай гьевес-
лувиляй ва хкянавай кардиз вафа-
лувиляй кьетIен чухсагъулвилин 
гафар лугьуз кIанзава. Куь гьа-
мишан яратмишунрин жагъурун 
чи республикадин культурадин 
виридалайни хъсан адетар хуь-
нихъ ва артмишунихъ рекье тунва. 
Къуй квехъ пешекарвилин цIийи 
гъалибвилер ва яратмишунрин 
гзаф йисар, куьтягь тежедай энер-
гия, тайинарнавай планар кьи-
лиз акъудунин карда агалкьунар 
хьурай! Квехъ ва Куь балайрихъ 
чандин сагъвал, хушбахтвал ва 
саламатвал хьурай! Гьуьрметдив-
ди «Ахцегь район» МР-дин кьил 
О.М.Абдулкеримов, – къейднава 
райондин кьилин тебрикда.

Чна райондин вири агьалий-
рин ва чи газетдин редакциядин 
къуллугъчийрин тIварунихъай чи 
ватанэгьли Шериф Шагьмардано-
вич Шагьмардановаз зегьметда 
къазанмишнавай нубатдин агал-
кьун ва юбилей рикIин сидкьдай 
мубаракзава ва адахъ чандин 
мягькем сагъвал, кIвалахда мадни 
виниз тир агалкьунар ва уьмуьрда 
таъминвал хьана кIанзава. 

Китайдин “XPeng” тешки-
латди туькIуьрнавай лув 
гудай машин синагъдай 

акъуднавай видео интернетдин 
майданра пайда хьанва. Идакай 
“NewAtlas” чешмеди хабар гана.

Муьжуьд ротор алай улакь ца-
вуз хкажна ва ада лув гунин тегьер 
къалурна. Синагъдай акъудунин 
серенжемдин вахтунда тешки-
латдин инженерри машиндивай 
лув гуз ва хъуьтуьлдаказ чилел 

ахцукьиз жезвайди къалурна. 
Пешекарри двигателрикай сад 
къайдадикай хкатай дуьшуьшда 
кIвалахдай тегьерни ахтармишна.

Къейдзавайвал, автомобилдин 
заланвал 1936 килограммдиз 
барабар я. Адан кузов адетдин 
автомобилдинди я. Тешкилатдин 
векилри автомобилдивай гьикь-
ван яргъаз лув гуз жедатIа ва 
адахъ маса гьихьтин мумкинвилер 
аватIа ихтилатнавач.

И мукьвара, 29-ноябрдиз, 
«Женгинин стхавал» тешкилат-
дин Ахцегь райондин отделе-
ние кардик кваз са йис хьана. 
2022-йисуз райондин «Женгинин 
стхавал» тешкилатдин райотделе-
ниеди сиясатдинни политикадин, 
гуманитарный куьмекдин ва шеф-
вилин кIвалахдин, яшайишдин ва 
правовой жигьетдай агьалийрин 
тереф хуьнин, тарихдин память 
рикIел хуьнин рекьерай бегьерлу 
кIвалах кьиле тухузвай. Райондин 
отделение ачухай са йисан вах-
тунда Дагъустандин женгинин 
стхавилин сайтда 50 далай гзаф 
макъалаяр чапнава. Райондин 
«ЦIийи дуьнья» газетдин чинра 
лагьайтIа, чи кIвалахдин гьакъ-
индай 7 макъала чапнава.

Чи райондин «Женгинин 
стхавилин» отделенидин членри 
районда ва республикада кьиле 
тухузвай серенжемра активви-
лелди иштиракна. За «Ахцегь 
район» МР-дин руководстводин 
вилик афгъан дяведин активный 
иштиракчи, вичихъ «Яру Гъед» 
орден авай Нияз Велиеван къамат 

эбеди авунин мураддалди, адан 
тIвар КьакIарин хуьруьн «Ор-
ленок» аялрин бахчадиз гунин 
месэла эцигна. Чна уьлкведин 
Президентди махсус военный 
серенжемдин ва тамам тушир 
военный мобилизациядин тереф 
тамамвилелди хуьзва. 

Къведай йисуз райондин от-
делениди агьалийрин арада кьи-
ле тухузвай гъавурдик кутунин 
кIвалахдин менфятлувал хкажна 
кIанда. Им, сифте нубатда, вете-
ранрин ва жегьилрин арада кьиле 
тухузвай кIвалахдиз талукь я. Чна 
чи уьлкведин политикадин тереф 
гележегдани хуьн ва инсанар адан 
гъавурда тун давамарда. 

Руслан СУЛЕЙМАНОВ, «Женгинин стхавал» тешкилатдин
Ахцегь райондин отделенидин председатель

Марина МУРСАЛОВА, начальник отдела Кавказского 
межрегионального управления Россельхознадзора, 
заслуженный работник сельского хозяйства РД

Кавказским межрегио-
нальным управлением 
Россельхознадзора в 

ноябре 2022 г. обнаружено более 
245 тонн зараженной растение-
водческой продукции, прибыв-
шей из Азербайджана и Ирана. 

Кавказским межрегиональ-
ным управлением Россельхоз-
надзора в ноябре 2022 года про-
контролирован ввоз в Россий-
скую Федерацию более 50779 
тонн свежих овощей и фруктов. 
В зону ответственности управ-
ления по месту доставки на СВХ 
«Виадук» и железнодорожную 
станцию Дербент поступило из 
Азербайджана, Ирана более -  
7896,8 т овощей (томаты, перец, 
салат, лук, баклажаны и т.д.) и 
31304,2 т фруктов (яблоки, грант 
свежий,   хурма, киви и т. д.).

Так, госинспекторами Кавказ-
ского межрегионального управ-
ления Россельхознадзора в 17 
товарных партиях растениевод-
ческой продукции обнаружено 
карантинные вредные объекты, 
прибывшие из Азербайджана и  
Ирана. В числе обнаруженных 
оказались 4 товарные партии 
томаты свежие в количестве – 
68,0 тонн, яблоки – 14,9 тонн 
из Азербайджана, 6 товарных 
партий подкарантинной про-
дукции:   салата «Айсберг» и 
латука в количестве – 78,0 тонн, 
5 товарных партий перца свежего 

– 79,9 тонн и 1 товарная партия 
цветы мальвы засушенные – 4,8 
тонн из Ирана. Общий объем за-
раженной продукции, составил 
более 245,6 тонн.

Зараженная растениеводче-
ская продукция была обнаружена 
на складе временного хранения 
ЮТТ СВХ «ВИАДУК». Продук-
ция следовала из Азербайджана и 
Ирана в Российскую Федерацию. 
Основанием для подтверждения 
стало заключение Дагестанского 
филиала ФГБУ "ВНИИКР", кото-
рое подтвердило факт выявления 
карантинных вредных объектов в 
подкарантинной продукции - юж-
ноамериканской томатной моли 
(Tuta absoluta Povolny), западного 
(калифорнийского) цветочного 
трипа  (Frankliniella occidentalis 
Perg.), восточной плодожорки 
(Grapholitha molesta) и повилика 
(Cuscuta spp). 

С участниками ВЭД про-
ведена разъяснительная работа 
по недопущению нарушений 
Международных требований 
Российской Федерации. 

Америкадин Ньюарк ше-
гьерда яшамиш жезвай, 
100 йис тамам хьанвай 

дишегьлиди вичин уьмуьрдин 
яргъивилин сир ачухна. «Newark 
Post» газетдин делилар “Лента.
ру” сайтди раижна.

Дишегьлиди къейдзавайвал, 
ам садрани ахлакьсуз ва пис 

крарал машгъул хьанач. “Сагъ-
ламвал хуьн патал за са гьихьтин 
ятIани кьетIен крар ийизвач. Вуч 
гьатзаватIа, гьам незва за”, – 
лагьана яшлуда.

Адан гафаралди, кьил какадар-
дай тапшуругъар гьялунал маш-
гъул хьуни адан къанажагъдин 
хцивал хуьзва.

100 йисан яшарин сир

М.М.МЕГЬАМЕДОВ

Чир хьун хъсан я

А.С.МУСАНАБИЕВА

И йикъара чав чIулав хабар 
агакьна. Кьудкъанни цIипуд йи-
сан яшда аваз вич Россиядин 
Федерациядин Зегьметдин Игит 
лагьай кьакьан тIварцIиз лайихлу 
хьайи РД-дин Госсоветдин гьуь-

рметлу председатель Мегьаме-
дали Мегьамедович Мегьамедов 
рагьметдиз фена. Идахъ галаз 
алакъалу яз чна Мегьамедали 
Мегьамедовичан хизандиз ва 
мукьва-кьилийриз, ам чидай ва 
ам кIани вирибуруз рикIин сид-
кьидай башсагълугъвал гузва. 
Камаллу ва зегьметдал рикI алай 
а касдин тIвар чи рикIера ва чи 
республикадин тарихда гьамиша-
лугъ яз амукьда.

Мегьамедали Мегьамедович 
Мегьамедова чи республикадиз 
эсиллагь регьятди тушир девирда 
руководство гана. Къейдин, адан 
еке камаллувал, тежрибалувал  ва 
инсанвилин кьакьан маса ерияр 
себеб яз Дагъустанда ислягьвал 
ва меслятвал хуьз алакьна. 

Са кьадар вахт идалай вилик 
Каспийск шегьердин гьуьрметлу 
агьали, чи ватанэгьли Айишат 
Садикьовна Мусанабиева рагь-
метдиз фена. Ада вичин уьмуьр 
педагогвилин зегьметдиз бах-
шна. А.С.Мусанабиевадикай Ка-
спийскдин 7-нумрадин СОШ-дин 
сифте директор хьана. Советрин 
девирда ам КПСС-дин обком-
дин, окружкомдин, горкомрин 
ва райкомрин пленумрин член-
виле, зегьметчийрин депутатрин 
Махачкъаладин, Каспийскдин, 
Ахцегьрин советрин депутатвиле 
хкягъна. А.Мусанабиева хейлин 
йисара Каспийск шегьердин ди-
шегьлийрин Советдин президи-
умдин кьиле хьана. 

Ам гьакI Каспийск шегьердин 
агъсакъалрин советдин членни 
тир. А.С.Мусанабиевадихъ гьу-
куматдин наградаяр: «Знак по-
четадин» кьве орден, Ватандин 
ЧIехи дяведин йисара гьакъисагъ 
зегьметдай медалар авай. Адаз 
ДАССР-дин Верховный Советдин 

Президиумдин гьурметдин грамо-
тани ганвай. Айишат Садикьовна-
дин къилихриз масадан патахъай 
къайгъударвал авун, дуьзвал ва 
гражданвилин кьакьан сенгер хас 
тир. Райондин «ЦIийи дуьнья» 
газетдин редакциядин къуллугъ-
чийри Айишат Садикьовнадин 
хизандиз ва мукьва-кьилийриз, 
дериндай хажалат чIугуналди, 
башсагълугъвал гузва. Рагьмет 
хьурай вичиз! 

– Сенжефил иммунитет хка-
жун патал гзаф хийирлу шей я. Ада 
гьакIни мекьивилин азаррикай 
хуьда, стрессар хьайи дуьшуьшра 
куьмекда, бедендик квай зарар гуз-
вай шейэр хкудда, ратарин кIвалах 
хъсанарда. Ам хамунин, жигеррин, 
туьтуьнин хтунин, цIумаруфдин 
азарар патални гзаф хийирлу я. Ам 
икI гьазурда: 1/4 чайдин тIуруна 
авай сенжефилдин регъвенвай 
дувулрал   са истикан ргазвай яд 
илична, 10 декьикьада тада. Ахпа 
адак са тIимил лимон ва вирт хуь-
куьрна, ишлемишда.

– Шекердин азар авайла  ва 

дамарра ивидин гьерекат хкаж 
хьанвайла, хуьрекдин кьве тIуруна 
авай жумун  пешерал, са истикан 
яд илична, 15 декьикьада цIал 
эцигна ргада. Ам йикъа пуд се-
ферда, фу нез 30 декьикьа амайла, 
хуьрекдин са тIуруна авайди иш-
лемишда.

– Мадни дамарра ивидин 
гьерекат хкаж хьанвайла, ке-
лемдин пуд пеш, са кIунчI пе-
трушка, 4-5 газар, цилерикай 
михьнавай ичинин са пад куь-
луь авуна, миже хкудна, са се
ферда хъвада. Им йикъан кьадар 
я. Сагъарунин курс  – 10-12 югъ.

Чи райондин дагълух хуьрерикай

Гьемдуллагь БАБАЕВ, 
РД-дин культурадин лайихлу работник

халкьдин сиверай талбаярни алхишар квай 
тарихдин цIарар кIватI хъувуна кхьена

 Ватан Ахцегьар
(Советрин  уьлкведин 

азгар вахтар)

Булзава  емиш  гегьенш багълара,
Лацан  суьруьяр  гуьзел  дагълара,
Гьавиляй  тариф  ава  яргъара,
Кьегьал  рухваяр  хьана чаз  чешне!
                           

Припев:

Нурлу я  чи, гурлу я чи,  Ватан  
Ахцегьар,
Зегьметдалди, гьуьрметдалди 
масан Ахцегьар.
Ачух  я  чаз  берекатдин  майдан, 
Ахцегьар,
Сагъламвилиз ,  яшайишдиз  
девран  Ахцегьар!
                                                            

***

Ахцегьа-Цагь, цурун 
гетIе, пIагь!..

Дадмишур  касди тариф  ийиз:  
- пагь!..
Самур  вацIун  яд шуьрбет  я валлагь,
Дердериз  дарман,  уьмуьрдиз  
панагь!..
Дуьньядин  винел тIямлу-дадлу,
Ихьтин  емишар,  нихъ  
хьанатIа, лагь?!
- Ягъи душманрин  галукьна  
чахъ агь!
Кьурана хьи чи дереяр, дагълар,
БарбатI хьана  гьакI, бегьерлу 
багълар!
Ахцегьа  ама  бубайрин  гьунар,
Тешкил  хъийизва  Цуькверин 
сувар!
Хкаж хьана пак чилерни цавар,
Нурлу Ватандин гъалиб  хъжед  
тIвар!.
Самур  дередин  гегьенш  май
данар!..
                         

***

Гьайиф, гьайиф, 
хайи  ватан – Ушу-

рар!..
ТIвар-ван авай  берекатлу 

ерияр. Мелни мехъер, техил-де-
не, ягълу-яван, малар-хипер, суь-
руьяр! Кеф-кефиет, бул берекат, 
кIватIиз  девлет, авай гьуьрмет 
хуьруьн къене, хийирар!  Дула-
нажагъ пак физвай вилик, гъам-
хажалат квачиз рикIик! Къумбар 
тир, гьакI кефияр куьк!  Зурама  
чун  куьчарна хуьр Луткунрин 
ятахрал!..  Хана гуьгьуьл,  хьана 
сефил, элкъуьрна  кьил, магьрум-
на чун виждансузри, диде ватан, 
Ушурар!

***
ЧIемни  ниси, къаймахни шур,
Берекатлу  хуьр тир  Ушур,
Бул  суьруьяр,  малар, хипер,
Лепе  гуз  гьакI  къуьлуьн  

никIер,
Гьар  йисуз  бул  кIватI хъиз  

бегьер,
Зегьметчийрин   шад  яз  

рикIер,

Гъалибчияр Ушурар тир, шуру 
некIер!  

Чи  хайи  хуьр!..                                                          
  

  ***  

Гьуьгъвезар  тир  
буьркьуь кIекIер!

Саймаз  кьадай  зегьмет, бегьер!..
Инкар  ийиз  къулайвилер,
Кур  хьана хуьр, экуь рекьер,
Телеф  хьана  малар-хипер,
Гьатна хуьре гьарай-эвер!
Фикир туна  куьч  хьана  хуьр!
Пашман  хьана чебни эхир,
ЦIийи  хъизва хуьре  кIвалер,
Газ,  фонарар,  шегьре  рекьер!
Тешкил  хъийиз, рикIин  гьиссер,
Пак  яйлахрин девлет,  сирер!..
                   

***

Авадан  яз  къе  
Луткунар!

«Луткунар! КIула фитер-кут-
кунар!» (лугьудай виликрай)

Хкаж  хьанва  хуьруьн  гьунар,
Чешне  къалуз  агалкьунар,
Артухзава  берекатар,
Машгьур  меценат  себеб  яз,
Вилик  физва,  къвез-къвез  

юрдар,
Лап  шегьердиз  хьанва  ухшар!
Гьар  са  кIвалах  тешкил  ийиз,
Халкьдин  шадвал  кьилин  ийиз,
Ава гьуьрмет,  гузва  къимет,
Девлетханов  Жигерханаз,
Генг  девлетар  артух  хьурай!
Шадвал-садвал, зегьмет-гьуьрмет,
Вири  рекьер  къени  хьурай,
Баркаван  халкь, бахтавар  яз,
Самур дере экуь  хьурай!..

***

Грар!.. Саламат хуьх 
куьне кIарар!

      
Цазвай никIер:  къуьлер,  мухар,
Якни бул  тир,  хуьзвай  малар,
Къвез-къвез  хъсан  жезвай  

гьалар,
Артух  жезвай  хуьруьн  девлет,
Хкаж  жезвай  чпин  гьуьрмет!
Ахтармишиз  хьана  хевлет,
Угърийри  кар  акваз, гьелбет,
Яваш-яваш  хана  кIарар,
Иблисри  хьиз  тухуз  парар,

Тараш-талан  тешкил  хьана,
Вири  крар  хешил  хьана!
Перестройка   хьана  себеб,
Тарашчийрин  кьилин  метлеб,
БарбатIна  хуьр, вири  крар,
Гьатна  кIула  агъур  парар,
Терг  хьана  хуьр, хипер-малар,
Цазни-къалгъан хьана  чIурар!
       

***

Арандиз  куьч  хьайи 
Хкемар

Сифте  цана  бул  келемар,
Мягькем  кьуна  дагъни аран,
Тешкилна  гьакI  багъни бустан,
Малар - хпер, цIийи  кIвалер,
Югъ  къандавай  жез  авадан,
Сад - садалай  хьана  кIубан,
ЦIийи хуьрел  акъалтна  чан!
Кьегьалар  я  куьн, Хкемар,
Берекатлу  хьуй  къелемар,
Бул емишрин куь тIямар,
Теплицаяр,  куь  гьамамар,
Артух  хьуй  куь  мярекатар!,
Мадни  хкаж  хьуй  гьуьрметар!
       

***

ВикIегь ксар я 
ялахъвияр!

Абурун девлет яйлахарни ятахар я!
Дояркаяр  кьифле-кьифле,
Зегьмет  чIугваз квачиз гьилле,
Вири  халкьдин  рекье хьана,
Чубанарни  зарбачияр,
Гьабурулайни  кIвенкIве хьана,
Артух  ийиз хипер, малар,
Дул  къачудай  меле  хьана!
Диде ватан, Ялахърин  хуьр,
Гьар  йисуз  гьакI абад ийиз,
Техиларни  цаз  никIера,
Девлет  патал  сир  сад  ийиз,
Гьавиляй  абур  кIвенкIве  хьана!
Якни, чIемни, ниси, къаймах,
Яшайишдал  ийиз  дамах,
Вири  санал  хьана  уртах,
Даим  шад  яз,  хуьре  хьана!
Гьич санизни  куьч  тахьана,
Дуланажагъдин рекье  хьана.
  

***

Цуруз амач, вилик-
дай хьиз, Цуругъар!

Хуьруьн къене ахквазмач мад 
шулугъар,

Къени ийиз никIер, багълар, 
къурухар,

Артух ийиз  малар, хипер, булиз 
картуфар!

Мергьяматлу кьиле тухуз гьакI 
къуллугъар,

И жергедай физва  вилик,чешне 
къалуз, чи  жегьилар!
КIватIиз  девлет, шад яз, гьелбет,
Хуьруьн  къене хьана  гьуьрмет,
Пак  муьгьуьббат, тешкил  ийиз,
Гур  суварар  эркин ийиз,
Авадан хьуй,мублагь хьана  

Диде Ватан,
Гьар са йисуз берекатар къур-
миш ийиз,
Даим  кьакьан хьуй, Цуругъар!
Мярекатар, агалкьунар, куь 

шадлухар!.
Мадни  вилик фий  Цуругъар!


